[bookmark: _GoBack]Na osnovu člana 2. stav (3) tačke c) i i), člana 7. stav (1) tačka b) i članova 59. i 70. Zakona o Centralnoj banci Bosne i Hercegovine („Službeni glasnik BiH“, br. 01/97, 29/02, 8/03, 13/03, 14/03, 9/05, 76/06 i 32/07) i članova 8. i 9. Zakona o zaštiti ličnih podataka („Službeni glasnik BiH“, br. 12/25), Upravno vijeće Centralne banke Bosne i Hercegovine, na 4. sjednici održanoj dana 27.04.2026. godine, donosi


ODLUKU
o izmjenama Odluke o Centralnom registru kredita
poslovnih subjekata i fizičkih lica u Bosni i Hercegovini


Član 1.
U Odluci o Centralnom registru kredita poslovnih subjekata i fizičkih lica u Bosni i Hercegovini (“Službeni glasnik BiH”, br. 44/19, 77/21 i 40/24 ) u članu 9. stavovi (3) i (4) mijenjaju se  i glase:
''(3) Učesnici u registru, iz stava (1) tačka b) ovog člana, podacima iz Centralnog registra kredita mogu pristupiti direktnim uvidom isključivo uz saglasnost fizičkog lica ili poslovnog subjekta s jasno utvrđenim identitetom davaoca saglasnosti.
(4) Pod saglasnošću iz stava (3) ovog člana se podrazumijeva svako dobrovoljno, posebno, informisano i nedvosmisleno izražavanje volje nosioca podataka kada on izjavom ili jasnom potvrdnom radnjom daje pristanak za obradu podataka koji se na njega odnose. Obrada podataka zasnovana na saglasnosti fizičkog lica vrši se na način utvrđen propisom o zaštiti ličnih podataka.''

Član 2.
U članu 10. stavovi (4), (5) i (6) mijenjaju se i glase:
''(4) Na zahtjev fizičkog lica ili poslovnog subjekta banke, mikrokreditne organizacije, štedno-kreditne organizacije, leasing društva i društva za faktoring i svako drugo društvo koje je pod ingerencijom nadležne entitetske agencije za bankarstvo mogu izdavati pojedinačne izvještaje iz Centralnog registra kredita. Učesnik koji vrši izdavanje pojedinačnih izvještaja iz Centralnog registra kredita dužan je o tome obavijestiti Centralnu banku i izvještaje izdaje samo za fizičko lice ili poslovni subjekt koji je podnio zahtjev.
(5) Fizičko lice ili poslovni subjekt zahtjev iz stava (4) ovog člana podnosi na način kojim izražava saglasnost za obradu podataka u skladu s članom 9. stav (4) Odluke i  na koji se jasno može utvrditi identitet podnosioca zahtjeva.
(6) Zahtjev iz stavova (4) i (5) ovog člana važi samo za jedan pristup podacima iz Centralnog registra kredita.''

Član 3.
(1) Ova odluka stupa na snagu osmog dana od dana njenog objavljivanja u “Službenom glasniku BiH“.
(2) Ova odluka će se objaviti i u “Službenim novinama Federacije BiH”, “Službenom glasniku Republike Srpske” i “Službenom glasniku Brčko distrikta BiH”.

